
DEKLARASYON GOUVÈNÈ ANDREW M. CUOMO 

 

“Nan pwen sa, toulède chanm Lejislati Eta pat anmezi pou vini avèk yon akò pou pase 

nouvo règleman lwaye a. Byenke jodia se kapab dat ekspirasyon legal pou kèk nan lwa 

sa yo, pwopriyetè kay yo pa ta dwe daprè okenn sikonstans kwè ke responsabilite yo 

anba pwogram aktyèl stabilizasyon lwaye a te ekspire. 

 

“Tankou nan ane 2011, lè lejislati a te kite lwa sa yo ki esansyèlman enpòtan ekspire pa 

pral genyen okenn ijans akoutèm. Jan li souliye nan lèt mwen te ekri pwopriyetè kay yo 

dimanch sou inite règlemante yo, nouvo pake a pral retro-aktif e nenpòt pwopriyetè kay 

ki eseye pou eksplwate sitiyasyon sa pral sibi konsekans legal ki grav. Mwen te klè epi 

san ekivòk; lejislati sa a pa pral kite Albany san yo pa pase nouvo lwa sou 

règlemantasyon lwaye a pou plis pase 2 milyon lokatè yo ki depann sou pwoteksyon sa 

yo. 

 

“Panndanke Lejislati a bezwen pou l aji touswit, lokatè New York yo ta dwe konnen ke 

gouvèvnman eta pral genyen zewo tolerans pou pwopriyetè kay yo kap chèche pou 

eksplwate sila kap viv nan inite lwaye règlemante yo.” 

